
GOUVÈNÈ CUOMO ONORE MEMWA AK EWOYIS UIT PONPYE KI MOURI 

 
Pwoklamasyon yo Deklare Jounen Apresyasyon Ponpye yo ak Semèn 

Prevansyon Dife nan Onè Ewo ki Tonbe yo 

 
 
Gouvènè Andrew M. Cuomo te anonse ke yo te ajoute uit non nan Moniman Ponpye ki 
Mouri nan Eta New York la ki sitiye nan Empire State Plaza pou onore memwa, ewoyis 
ak sèvis yo bay sitwayen New York yo. Gouvènè Adjwen Kathy Hochul ak lòt ofisyèl yo 
nan eta a te rekonèt kontribisyon uit brav moun sa yo nan 19yèm Seremoni Komemoratif 
Anyèl pou Ponpye ki Mouri nan Albany yo jodi a, nan kad Jounen Apresyasyon pou 
Ponpye yo. 
 
Gouvènè Cuomo te di: “Uit ponpye brav sa yo te sèvi kominote yo nan fason 
desenterese, jou apre jou – mete pwòp sekirite yo an danje pou pwoteje sekirite vwazen 
yo. Lè nou ajoute non yo sou Moniman Ponpye ki Mouri yo, nou onore sakrifis yo e n ap 
asire nou sonje bravou yo pou jenerasyon k ap vini yo.”  
 
Gouvènè Adjwen an, Kathy Hochul te di: “Moniman Ponpye ki Mouri yo onore gason 
ak fanm ki te fè fas ak danje ou pa ka imajine e ki te reponn ak sa ak kouraj enkwayab. 
Ane sa, nou ajoute non uit nan moniman sa e chak nan istwa yo se yon testaman pou 
ewoyis ki fè pati lavi kotidyen moun ki reponn apèl e ki mete inifòm yo. Mwen onore pou 
m reprezante Gouvènè Cuomo ak moun Eta New York yo pandan omaj anyèl sa.” 
 
Moun yo te ajoute sou Moniman Ponpye ki Mouri yo se: 
 

 Kapitèn Jack H. Rose, Mt. Depatman Ponpye Marion, Konte Ulster – 19 
Desanm 2015.  

 

 Barry G. Miller, Asst. Chèf, Depatman Ponpye Bergen, Konte Genesee – 23 
Septanm 2015.  
 

 Lawrence G. Sesso, Ponpye, Depatman Ponpye Sayville, Konte Suffolk – 22 
Out 2015.  
 

 Charles V. Wallace, Ponpye, Depatman Ponpye Montgomery, Konte Orange – 
3 Fevriye 2015. 
 



 Richard D. Weisse, Sr., Ponpye, Depatman Ponpye St. James, Konte Suffolk –
15 Novanm 2014.  
 

 Robert A. Knight, Ponpye, Depatman Ponpye Sayville, Konte Suffolk – 1ye Me 
2014. 
 

 Michael P. Esposito, Ponpye, Depatman Ponpye Baldwin, Konte Nassau – 18 
Me 2011.  
 

 Arthur C. Stickney, Asst. Chèf, Depatman Ponpye Village of Malone, Konte 
Franklin – 2 Septanm 1942. 

 
 
Avèk ewo sa yo ki ajoute a, Moniman Ponpye ki Mouri yo onore kounye a, 2,406 moun 
ki te pèdi lavi yo nan travay yo. Moniman Ponpye ki Mouri yo, ki te konsakre nan lane 
1998, onore memwa ak valè ponpye New York ki mouri nan moniman an pandan 
Semèn Prevansyon Dife a chak ane. Moniman an rann omaj a plis pase 100,000 
ponpye Eta New York ki mete lavi yo an danje chak jou. 
 
Nan seremoni jodi a, Gouvènè a te emèt de pwoklamasyon pou onore ponpye 
pwofesyonèl ak ponpye volontè eta yo, lè l fè jounen madi 11 Oktòb la vin Jounen 
Apresyasyon Ponpye e semèn 9 -15 Oktòb la kòm Semèn Prevansyon Dife. 
 
Nan ane 2015, depatman ponpye nan tout eta yo te reponn a 1,471,886 ensidan 
apwoksimativman – anviwon 4,033 ensidan chak jou, 168 ensidan pa è, epi 
apwoksimativman twa ensidan chak minit. 
 
Delege Divizyon Sekirite Enteryè ak Sèvis Ijans Eta New York la, John P. Melville 
te di: “Se pou moniman sa kontinye enspire nou tout pou n sonje sila yo ki te bay tout 
bagay pou kenbe nou an sekirite epi fè sa k posib nan nivo oto sakrifis ak bravou yo.” 
 
Administratè Ponpye Eta New York, Bryant D. Stevens te deklare: “Moniman sa a 
sèvi kòm yon rapèl konstan pou danje chak ponpye fè fas ak yo nan eta sa, e kòm yon 
omaj etènèl pou nanm brav sa yo ki te fè sakrifis final la nan reyalizasyon travay yo. Mi 
sa se yon rapèl total pou chak Nouyokè sou danje ponpye yo fè fas ak sakrifis genyen 
nan yo ki oblije fè.” 
 
Prezidan an Chèf Asosyasyon Ponpye Eta New York, Joseph M. Faud, Jr. te di: 
“Jodia, mwen rejwenn chèf ponpye ak ponpye toupatou nan Eta New York yo pou 
rekonèt epi sonje kamarad nou yo ki te fè sakrifis siprèm lan. Nou rann omaj, pa sèlman 
a sa ki mouri yo, men tou a fanmi ak fwaye yo ak nan tout ponpye atravè eta a; n ap 
asire nou ke sakrifis pwòch yo onore a jamè.” 
 
Kenneth Pienkowski, Prezidan Asosyasyon Ponpye Eta New York, te deklare: 
“Jodi a, nou reyini antanke yon gwoup pou n bay respè nou a ponpye brav ki te bay vi 
yo nan fason dezenterese pou lòt yo, annou rekonèt tou ke plizyè milye frè ak sè yo 

onore yo chak jou pandan y ap soti nan divizyon yo epi reponn ak sitiyasyon ijans pou 
ede vwazen yo ki nan bezwen. Sèvis ponpye a onore sila yo nou pèdi yo, e nou p ap 
janm bliye sakrifis yo.” 
 
Samuel Fresina, Prezidan Asosyasyon Ponpye Pwofesyonèl Eta New York la, te 
deklare: “Nan non Asosyasyon Ponpye Pwofesyonèl Eta New York la, nou onore 
memwa frè ak sè nou yo ki tonbe, ki pèdi lavi yo nan sèvis pou tout Moun New York. 
Nou p ap janm bliye bravou ak sakrifise yo nan kad travay yo. Y ap viv a jamè nan kè 
nou.” 

